1. BIOGRAFIA. Irakasleak Toulouse Lautrec-en bizitza azalduko du. Honetarako, ikasleei informazio bilketan erabili dituen pausuak erakutsiko dizkie: Interneten informazioa nola bilatu, entziklopediak eta liburutegiak nola erabili… Ikasleak biografia bat egiteko jarraitzen diren pausuak ikasi ondoren, pertsonai bat aukeratu eta berari buruzko lantxo bat osatuko du. Honetaz gain ikasleek bibliografia bat nola egiten den ikasiko dute; Informazio iturri guztiak azalduko dira bertan.

2. FRANTZIAR KULTURA ETA HIZKUNTZA. Toulouse Lautrec artista Frantziakoa zela kontutan harturik, jarduera bezala frantziar kultura eta bereziki hizkuntza oinarrizkoena ikasiko dute. Honetarako aukeratu dugun bidea, gutunen bidezko erlazio bat da, eskola frantses batekin harremanetan jarri eta eskutitzak elkarbidaltzeko. Ariketa hau kurtso osoan mantenduko genuke.

3.FRANTZIAKO INGURUGIROA. Frantziako gaiarekin jarraituz, ingurugiroa aztertuko dugu. Honetarako, mapa politiko eta geografikoak guztion artean osatuko ditugu mapamundi erraldoi batean kokatuz. Frantzia aztertu, Euskal Herriko Ipar zonaldearekin jarraituz eta bizi garen ingurura heldu arte. 
4.HISTORIA. Tolouse Lautrec 1.864an jaio zela kontutan harturik, urte hartatik abiatu eta gaur arterainoko historia aztertuko dugu. Abiapuntua: Hirugarren Errepublika. Lana klase osoaren artean banatuko da, eta bakoitzak liburutegi batean informazioa bilatu beharko du. Banaketa ikasle kopuru eta urteen araberakoa izango da, eta azkenik klasean bakoitzak aurkitutakoa azaldu eta lan bateratu bat burutuko da.
Irakasleok, europan garai hartan izan ziren gertakari historikoak azalduko ditugu bitartean.

5. GARAIKO KORRONTE ARTISTIKOAK. Azalpen bat emango diegu ikasleei, garai hartan Frantzian sortu ziren abangoardietako mugimendu garrantzitsu eta oinarrizkoen inguruan: inpresionismoa, espresionismoa, sinbolismoa… Ondoren, artista esanguratsu batzuk ere aztertuko ditugu (Van Gogh, Cezanne, Munch..). Ikasitako guztiarekin gure helburua ikasleek koadro baten inguruan testu iruzkin kritiko bat egiteko gaitasuna izatea da. Irakasleak emandako oinarriekin, bakoitzak artista baten lan bat aukeratu eta aipatutako iruzkina burutuko du. Honetaz gain, umeek irudimena erabiltzeko, artista “faltsu” bat asmatzea eskatuko diegu, ezaugarri fisiko eta psikologiko guztiekin, hau da, alter ego bat. Artista berri honek gutxienez lan bat burutu beharko du.

6. EMAKUMEAK GARAIKO ARTEAN. Emakume artista ezberdinen lana aztertu eta azalduko dugu. Honekin, garaian emakumezko eta gizonezkoen arteko ezberdintasunetaz kontura daitezen nahi dugu, eta merezitako garrantzia ez duten artistak ezagutzea. Bukatzeko, artista hauen ezaugarri piktorikoak kontutan hartuta, gazteek koadro bat pintatzen saiatuko dira.

7.ZINEMA ren HISTORIA. Toulouse Lautrec bizi zen garaian  Lumiére Anaiak ere zinemari hasiera eman zioten, 1893an hain zuzen ere. 

Klasean zinemaren historian egon diren pelikula adierazgarrien  zatiren bat jarriko diegu. Zoinurik gabeko pelikuletatik hasita, adibidez Charlie Chaplinen txuri beltzeko pelikularen bat. Ondoren soinua lortu zen garaiko beste pelikularen bat eta azkenik kolorea zinearen mundura heldu zen beste bat.

Pelikula hauek tartekatuz, ikasleei zinemagile  eta pelikula garrantzitsuak azalduko dizkiegu, historia laburki kontatuz modu jeneral batean.

8. KABARETA; ARTISTAREN GAUEKO MUNDUA.  Garai hartan sortu zen artista bohemioaren mitoa eta hauek gauaren mundua bizitzeko zeuzkaten ohiturak eta interesak  kontatuko dizkiegu. Frantzian, kabaretaren munduak, indar handia hartu zuen. Toulouse Lautrec gauak han pasatzeaz gain, bere lanen sormenaren  tailer nagusi bihurtu zituen. Lantzen zituen gai gehienak gau munduan ezagutzen zituen pertsonaien irudiak ziren. 

Gau giro eta aisialdi mundu glamuroso hau Bilborekin harremanduko dugu eta duela urte asko San Francisco  auzoan zeuden kabaret eta prostibulo zaharrenetatik pasako gara, lehen aurkitzen ziren egoeraren argazkiak erakutsiz, auzoak lehen zeukan itxura ikusiz eta gaurko egoerarekin konparatuz.

9. LEHEN ETA GAUR EGUN BILBO. Jarduera hau haurrekoarekin zuzenean harremandua dago. Bilboko paseo hori aprobetxatuko genuke bi ekintzetarako.

Lehen eta oraingo konparaketak egingo genituzke hiriko txoko guztietan barneratuz. Jadanik botata edo jauzita dauden zubiak, eliza zaharren historiak, iraganean gertakari garrantzitsuren bat gertatu zen txokoren bat, eraiki dituzten museo eta hotel berriak, tranbia eta metroa bezalako garraiobide berriak,.... 

Industria eta merkataritza munduan oinarritutako hiri bat izatetik pixkanaka hiri turistiko bat izan arte jasaten ari dituen aldaketak ikusiko ditugu. Ikasleak aldaketak etengabe ematen ari direla kontzientziatu da gure helburua.  

Aldaketa hauek fisikoak izateaz gain sozialak ere badira eta honekin batera gaur egun bizi dugun gizartearen analisia egingo genuke. Adibide garbia da San Francisco auzoak jasan duen eraldaketa. Bertan bizi duten pobrezia Bilboko beste edozein auzokoa baino askoz nabarmenagoa da.Egoera honen arrazoiak ere aztertuko ditugu.

10. PINTZELKADAREN MUGIMENDUA. Pintzelkadaren mugimendua oso garrantzikoa da pinturaren munduan, eta areago Toulouse Lautrec-en lanean. Honek jarraitzen duen norabidea, daukan indarra , bere bidean uzten duen ehundura , lerro zuzen eta paraleloak gauzatzen dituen edo hauek alde batera edo bestera kurbatzen diren,...

Mugimendu hau aitzakitzat hartuz, fisika mundura mugituko ginateke; azelerazioa, indarrak… ariketen bidez azaltzeko. Adb: Zenbat denbora tardatuko luke Maitek unibertsitatetik etxera (30km), 10 kilo pisatzen duen eskultura bat 15 km orduko abiadura konstantean eramaten badu?

10. PIGMENTUEN IKERKETA.  Laborategien munduan barneratzeko pigmentuen konposaketak aztertuko genituzke. Ikasle bakoitzak dauden pigmentu guztietatik 5 aukeratuko lituzke. Guzti hauekin laborategira joango ginateke. Bertan pigmentu hauen konposaketak aztertuko genituzke. Kolorea zehazten duten mineral eta oxido ezberdinak zenbateko  kopurua azaltzen diren, dauzkaten disoluzio ezberdinak,...

Ikertutako guzti honekin klase guztiak zerrenda luze bat osatua izango luke pigmentu guzti hauen konposaketarekin. 

11. DESBERDINA EZ DA TXARRA. Toulouse Lautrec zeukan arazo fisikoaren erruz, oso gizon baxua zen eta ibiltzeko garaian askotan  makulu  bastez lagundu behar zen. Arazo hau kontutan izanik eta gure gizartean egoera berdinean edo txarragoan aurkitzen diren pertsonak kontutan izanik tutoretza plan bat landuko genuke. Ikasleak, jende guzti hauek bizi duten egoerarekin kontzientziatzea gustatuko litzaiguke. Hauek jasaten dituzten mesprezu eta burlak, eta bidean aurkitzen dituzten oztopo guztiak zeinen gogorrak diren ikustea.

 Guzti honetarako ariketa ezberdinak egingo genituzke.

Arazo fisiko zein psikologikoak dauzkaten zentroetara joko dugu eta bertan bizi duten egoera ikusiko dugu zuzenean. Zentroko aditu baten laguntzaz  baliatuko gara berak hobeto ezagutzen duen errealitatea azaldu dezan.

Kalean arazo fisikoak dauzkatenek aurkitzen dituzten oztopoak bilatuzko genituzke beraien lekuan jarriz.

Ondoren klasean ikasle guztien artean debate bat sortuko genuke galdera ezberdinez.

Adibidez: -   Arazo fisiko psikologikoak dauzkaten pertsonak gizartean diskriminatuak

                      daude?

· Hirian aurkitzen dituzten oztopoak pixkanaka murriztuz doaz?

· Arazo fisiko eta psikologikoak dauzkaten pertsonak abantailak dauzkate?

· ...

